
Statement of the Mining Affected Communities in Zamboanga Peninsula
P-NOY IHONONG ANG PAGPADAYON NGA PAGGUBA SA MINA SA ZAMBOANGA PENINSULA

Ang nagapadayon nga pagsulod sa mga kompanya sa Mina sa GAMI, Cebu ore, Ferrum 168 og uban pa dinha
sa lungsod sa Midsalip, Zamboanga del Sur sulod na sa katorse nga tuig nga diin ubay-ubay na ang kaso o
reklamo ang gisumiter sa lain-lain nga ahensiya sa gobyerno nagapadayon nga gilihok sa mga kababaehan,
mag-uuma, kasimbahanan og mga lumad para mapanalipdan ang among panginabuhi-an, kinabuhi, among
luna para sa umaabot pa na henerasyon. Ang kasingkasing sa kinabuhi sa mga lumad na-a sa Bukid sa Pinukis
nga di-in na'y pulo ka aplikasyon sa mining ang misulod. Kini nga Bukid nagsalig ang tulo ka probinsiya sa para
sa tubig sa ilang kaumahan, pang inum, og uban pangpanginabu-ian sama sa fish ponds.

Ang walay kahumanan sa panghulga og pagpatay sa mga katawhan sa Bayog, Zamboanga del Sur nga mikalas
na sa trese nga kinabuhi sulod lang sa duha ka bulan sa Marso hangtud Mayo nga wala mahatagan og
hustisya. Kini nagpabilin nga kakuyaw sa katilingban sa adlaw-adlaw nasinatian. Ang hulga naka-angkla sa
hakob sa nga paggamit sa yuta labi na sa mining og logging nga nagkabahin-bahin ang katilingban. Ang
pagsulod sa mina sa Ferrum 168 sulod sa yutang kabilin nagkahulga sa kulturanhong kalambo-an nga
panglantaw sa mga Lumad.

Ang pagpadayon sa walay pagrespeto sa pag-daut sa sagradong alampuanan sa mga Subano dinha sa bukid
sa Canatuan nga gisudlan sa TVIRDI Mining na kompanya nga nagpadayon sa pagmina. Ang panag-away 5a
benepisyo sa lumad nga 1% Royalty para ibaylo ang luna sa panganabuhi-an sa katawhan tungod sa
pinginahanglanon sa mga langyaw.

Ang Tamarok, Zamboanga del Norte nga nagpadayon sa pagpanghaylo sa katawhan pina-agi sa medical
mission, ug livelihood para lang makuha ang pagtugot sa katilingban sa lumad para sa pagsulod sa TVIRDI.

Ang pag abri sa Philex Gold para sa ilang mining operasyon sa Murciellagos Bay nga ma-apektohan ang
byente-kwarto ka mga barangay sulod sa upat ka lungsod sulod sa Zamboanga del Norte og Misamis
Occidental na probinsiya.

Kami nga mga representante sa sa katingban sa Midsalip, Bayog, sa probinsiya Zamboanga del Sur; Tamarok,
Sibutad, Siocon, sa probinsiya sa Zamboanga del Norte, ug sa Plaridel,sa pronbinsiya Misamis Occidental
nagkahiusang nanawagan sa:

1. Pagpahunong sa tanang operasyon sa Mina sa Zamboanga Peninsula og pagpakanselar sa ilang
permits nga gipanghawiran.

2. Pag-imbestiga sa tanan nga pang abuso sa Mina sa mga katawhan nga wala mahatagan og hustisya.

3. Papanalipdan ang panginabuhian sa katawhan sa bukid,patag og sa kadagatan labi na ang mga
kalasangan, watershed, og sagradong luna.

4. Mapakaylap ang sitwasyon sa Mina sa Zamboanga peninsula sa tanan agensiya sa panggamhanan,
sectors, support groups, ug kasimbahanan para sa hinanali sa pagtubag sa among mulo sa
pagpahunong sa dinagkong Mina sa among probinsiya sa Zamboanga peninsula.

Kini among permahan karong Huyo 21, 2010 sa Pastoral Center, Barangay Sicayab, Dipolog City, Philippines.

Ngalan Lugar/Pirma

Yarg Boemty G. Clomerts £.3. T m@ Bzamis @V,}L

